
Mariage entre andré d'axea
et anne de rujol

Au nom de dieu soit sçaichent tous
presans et advenir que l an mil six cens neuf
et le second j(our) de febvier regnant n(ot)re souverain
prince henry quatrie(me) de ce nom par la grace de dieu
roy de france et de navarre apres midy a villemur
dioceze bas montauban et sen(echau)cee de th(ou)l(ous)e pard(evan)t moy
not(air)e royal soubs(sig)ne dans la ma(is)on de dam(oise)lle cecille
de petit ont esté en personne, andré daxea mar(ch)ant
de villemur, d une part et anne de rujol acistee
et authorisee de guill(aum)e rujol mar(ch)ant dud(it) villemur
et magdalaine de portal ses pere et mere d au(tr)e
lesquelles parties de leur bon gré et( )franche volonte
sur le mariage qu'au plaisir de dieu se doibt accomplir
entr'eulx ont faictz passés et arrestés les pactes
et condi(ti)ons suivans premiere(men)t led(it) daxea de l advis

et consentement de madonne cecille d'amourauld sa mere
illec presante a promis et( )par le p(rese)nt promect et s'oblige
de prendre a femme et legitime espouse lad(ite) anne de
rujol et semblablement icelle anne de rujol du
vouloir et( )permission de sesd(its) pere et mere a promis
et( )par le p(rese)nt promect et s'oblige de prendre a mary
et legitime espoux led(it) daxea lequel mariage ilz
solempniseront en l eglise refformee aprés les annonces
faictes cessant legitime empeschement a faveur 
et contempla(ti)on duquel mariage et( )po(u)r supporta(ti)on
des charges d'icell(ui) led(it) guill(aum)e rujol a constitué en
dot a lad(ite) anne de rujol sad(ite) fille et aud(it) daxea
son futur espoux sçavoir est la somme de trois
cens livres t(ournoi)z chasque livre vallant vingt soulz t(ournoi)z
laquelle il promect et sera tenu luy payer le j(our) de
la solempnisa(ti)on dud(it) mariage et moyennant lad(ite)
som(m)e de trois cens livres t(ournoi)z lad(ite) de rujol sera tenue
de f(air)e quictance de tous droictz paternelz maternelz
et au(tr)es sulfs de future succession et icelle
constitu(ti)on led(it) daxea sera tenu recognoistre mettre
et assigner ensemble lad(ite) d'amourauld sa mere en
et sur tous et ch(ac)uns leurs biens p(rese)ns et advenir



p(our) estre rendus et( )restitues a lad(ite) de rujol avec
l augment le cas de restitu(ti)on advenant voulant et
entendant lesd(ites) parties que les p(rese)ns pactes soient
faictz aux uz et coustumes de la p(rese)nt ville que
sont telles que advenant que la femme vienne a

predeceder le mary icel(ui) demeure uzusfructuaire et( )jouizant
sa vye durant de a constitu(ti)on dotalle et au contr(air)e
advenant que le mary predecede la femme icele peult
retirer son dot avec l augment / ou peult prendre pention
et entretien sur les biens du mary suivant sa qualite
et( )faculte des biens / en oultre lad(ite) cecille damouraud
mere dud(it) daxea en contempla(ti)on dud(it) mariage / a
donné et donne des a p(rese)nt aud(it) daxea son filz illec
p(rese)nt et stipulant sçavoir est la moityé de tous ses
biens et droictz meubles et( )immeubles ou que soient assis
et scitues, po(u)r par led(it) daxea pouvoir jouyr f(air)e
et disposer icelle moitye de sesd(its) biens et droictz et en
f(air)e comme de sa cause propre a la vye et a la mort
luy faisant icelle donna(ti)on pure et irrevocquable
entre les vifz a la charge par led(it) daxea de payer
la moityé des charges et tailles que lad(ite)
damourauld est tenue payer annuellement / et po(u)r plus
grand validité et asseurance de lad(ite) donna(ti)on et du
contenu aux p(rese)ns pactes lesd(ites) parties veullent qu'iceulx
soient authorises et( )insinués en la co(u)r de m(onsieu)r le sen(ech)al
de th(ou)l(ous)e et po(u)r cest effect ont nommé et constitué
leurs procur(eur)s sçavoir lad(ite) amourauld m(aîtr)e gaspar
riviere et lesd(its) daxia et rujol futurs espous m(aîtr)e
                ormieres procur(eur)s en lad(ite) co(u)r de mond(it) s(ieu)r
le sen(ech)al absens comme p(rese)ns et a iceulx donnent
pouvoir et( )puissance de requerir lad(ite) authorisa(ti)on et
insinua(ti)on et que le p(rese)nt inst(rument) soit mis et regi(stré)

es actes et( )reg(ist)res de lad(ite) co(u)r et en g(e)n(er)al po(u)r obtenir
lad(ite) authorisa(ti)on f(air)e toutes declara(ti)ons consentemens
et( )requi(siti)ons nec(essair)es avec pouvoir aussi de substituer
procur(eur)s et eslire domicille promettant avoir po(u)r agreables
tout ce que par lursd(its) procur(eur)s sera faict ne les
revocquer ains les relever et( )indempniser / et tout
le contenu au p(rese)nt instrument lesd(ites) parties ch(ac)une po(u)r son
regard ont promis garder et observer soubs ypothecque
et obliga(ti)on de tou)s et ch(ac)uns leurs biens p(rese)ns et advenir
mesme lesd(ite) futurs espous obligent leurs propres
personnes po(u)r estre constrainctz a l accomplissement dud(it)



mariage se submettans a toutes rigueurs de justice
avec les renon(ciations) de droit requises ainsi l ont juré
la main levee a dieu en presances de m(onsieu)r m(aîtr)e
pie(rre) de charles ministre de la parolle de dieu aud(it)
villemur noble andré laurence escuyer s(ieu)r de la mothe
anthoine rujol filz dud(it) guill(aum)e françois de fau
travaille(ur) de villemur et moy not(air)e soubs(sig)ne avec ceulx
quy sçavent ./.

Suivent les signatures.


